ურთიერთთანამშრომლობის მემორანდუმი
სოციალურად დაუცველი ოჯახების მონაცემთა ერთიან ბაზაში არსებული მონაცემების  სსიპ განათლების მართვის საინფორმაციო სისტემისთვის მიწოდების შესახებ
ქ. თბილისი                                                                                        		       _________  2020 წ.
ერთის მხრივ, საქართველოს ოკუპირებულ ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მმართველობის სფეროში შემავალი საჯარო სამართლის იურიდიული პირი - სოციალური მომსახურების სააგენტო (შემდგომში - სააგენტო), წარმოდგენილი დირექტორის, გიორგი წოწკოლაურის მიერ,
და
მეორეს მხრივ, საქართველოს განათლების, მეცნიერების, კულტურისა და სპორტის სამინისტროს მმართველობის სფეროში შემავალი საჯარო სამართლის იურიდიული პირი - განათლების მართვის საინფორმაციო სისტემა (შემდგომში - მართვის სისტემა), წარმოდგენილი მართვის სისტემის უფროსის, დიმიტრი ბერიძის მიერ, 
შემდგომში ერთობლივად წოდებულნი, როგორც მხარეები, ხოლო ცალ-ცალკე, როგორც მხარე,
„პერსონალურ მონაცემთა დაცვის შესახებ“ საქართველოს კანონის მე-5 მუხლის „გ“  ქვეპუნქტის, საქართველოს განათლებისა და მეცნიერების მინისტრის 2011 წლის 22 ივლისის N127/ნ ბრძანებით დამტკიცებული „საგანმანათლებლო დაწესებულებების რეესტრის წარმოების წესის“ (შემდგომში  - რეესტრის წარმოების წესი)  მე-10 მუხლის პირველი პუნქტის „გ“ ქვეპუნქტის, საქართველოს მთავრობასა და ევროკავშირს შორის  2018 წლის  27 ნოემბერს გაფორმებული ფინანსური შეთანხმების „უნარების განვითარება და შრომის ბაზრის საჭიროებებთან თავსებადობა (Skills Development and Matching for Labour Market Needs)“ ფარგლებში, საქართველოს განათლებისა და მეცნიერების მინისტრის 2010 წლის 4 თებერვლის „უმაღლესი საგანმანათლებლო დაწესებულებიდან სხვა უმაღლეს საგანმანათლებლო დაწესებულებაში გადასვლის წესისა და საფასურის დამტკიცების შესახებ“ N10/ნ ბრძანების 11-ელი პუნქტით დამტკიცებული დანართ N2-ის მე-3 მუხლის „ბ“ პუნქტის,   „მოსწავლეების სახელმძღვანელოებით უზრუნველყოფის“ ყოველწლიურ პროგრამის საფუძველზე, წინამდებარე მემორანდუმით (შემდგომში - მემორანდუმი) ვთანხმდებით შემდეგზე:
მუხლი 1. მემორანდუმის მიზანი
მემორანდუმის მიზანია, მართვის სისტემისთვის სააგენტოს სოციალურად დაუცველი ოჯახების მონაცემთა ერთიან ბაზაში ფიზიკურ პირზე არსებული ინფორმაციის მიწოდება.	Comment by Natalie Koridze: იქნებ სააგენტო დაგვეხმაროს მიზნის სწორად ფორმულირებაში
მუხლი 2. მემორანდუმის საგანი
1. წინამდებარე მემორანდუმის საფუძველზე, საგენტო, მართვის სისტემას, მისი მოთხოვნის საფუძველზე, ვებსერვისის საშუალებით, მიაწვდის ამ მუხლის მე-2 პუნქტით გათვალისწინებულ განახლებულ ინფორმაციას.
2. სააგენტო, ამ მუხლის პირველი პუნქტით გათვალისწინებული მიზნით, მართვის სისტემას მიაწვდის მოთხოვნის დროისთვის არსებული მდგომარეობით : 
[bookmark: _Hlk6570241]2.1. უმაღლესი საგანმანათლებლო დაწესებულების სტუდენტების შესახებ შემდეგ ინფორმაციას: 
ა) პირი, რომელიც რეგისტრირებულია სოციალურად დაუცველი ოჯახების მონაცემთა ერთიან ბაზაში და მისი სარეიტინგო ქულა არ აღემატება 70 000-ს
2.2. პროფესიული განათლების მიღების მსურველი (რეგისტრანტი), პროფესიული განათლების  სტუდენტი (აქტიური სტატუსის მქონე/სტატუს შეჩერებული/შეწყვეტილი) და პროფესიული განათლების კურსდამთავრებულის შესახებ შემდეგ ინფორმაციას:
[bookmark: _GoBack]ა) პირი, რომელიც რეგისტრირებულია სოციალურად დაცველი ოჯახების ერთიან მონაცემთა ბაზაში და ის ან მისი ოჯახი იღებს საარსებო შემწეობას. 
2.3. ზოგადსაგანმანათლებლო დაწესებულების მოსწავლის შესახებ შემდეგ ინფორმაციას:
ა) პირი, რომელიც რეგისტრირებულია სოციალურად დაუცველი ოჯახების მონაცემთა ერთიან  ბაზაში და მინიჭებული ოჯახის სარეიტინგო ქულა ნაკლებია 70 001-ზე.
ბ) პირები, რომლებიც არიან 2008 წლის აგვისტოს ომში დაღუპული მეომრის შვილები.

მუხლი 3. კავშირის უზრუნველყოფა და მონაცემთა მიწოდების წესი
			1. ინფორმაციის მისაწოდებლად სააგენტოსა და მართვის სისტემას შორის კავშირი მყარდება დახურული კერძო ქსელის (VPN) საშუალებით, რომელიც აიგება ინტერნეტ სერვის პროვაიდერის საკომუნიკაციო არხების ბაზაზე. დახურული კერძო ქსელის (VPN) აგებისას გამოყენებული ქსელური მოწყობილობა უნდა აკმაყოფილებდეს შემდეგ მინიმალურ მოთხოვნებს:
	ა) მარშრუტიზაციისა და IPSec VPN (Virtual Tunnel Interface (VTI) ტექნოლოგიის მხარდაჭერა;
	ბ) შიფრაციის პროტოკოლის AES256 მხარდაჭერა;
	გ) ჰეშირების პროტოკოლის SHA-HMAC მხარდაჭერა.
			2. დახურული კერძო ქსელის (VPN) კონფიგურაციას (გამართვას) მხარეები უზრუნველყოფენ ერთობლივად.
			3. მართვის სისტემა VPN-არხის მეშვეობით დაუკავშირდება ვებსერვისს, უგზავნის მემორანდუმის მე-2 მუხლში მითითებული პირების პირად ნომერს, ხოლო სააგენტო ვებსერვისით დააბრუნებს მოთხოვნის მომენტში არსებულ მონაცემებს აღნიშნულ პირებზე.
			4. მხარეებს შორის დახურული კერძო ქსელის (VPN) კონფიგურაციის გამართვისთანავე, ყოველი მომართვისას სააგენტო მართვის სისტემას აწვდის მემორანდუმის მე-2 მუხლით გათვალისწინებულ მონაცემებს მოთხოვნის დროისთვის არსებული მდგომარეობით.
			

მუხლი 4. მხარეთა უფლება-მოვალეობანი
1. მემორანდუმით ნაკისრ ვალდებულებებს მხარეები ასრულებენ კეთილსინდისიერების, მხარეთა ურთიერთანამშრომლობისა და გულისხმიერების პრინციპებზე დაყრდნობით. მხარეები ვალდებულნი არიან, მჭიდროდ ითანამშრომლონ ერთმანეთთან და ხელი შეუწყონ ერთმანეთს (კონსულტაციის გაწევით, საჭირო ინფორმაციის მიწოდებით, ურთიერთდახმარების სხვა ფორმებით და სხვა) მემორანდუმით ნაკისრი ვალდებულებების შესრულებისა და მომსახურების გაუმჯობესების მიზნით.
2. მხარეები კისრულობენ ვალდებულებას, მემორანდუმის ფარგლებში, ერთობლივი საქმიანობის დაგეგმვისთვის და ცალკეული გადაწყვეტილებების შესასრულებლად, საჭიროების შემთხვევაში, გამოყონ შესაბამისი კვალიფიკაციის თანამშრომელი/თანამშრომლები
მუხლი 5. ინფორმაციის გამოთხოვისა და მიწოდების აღრიცხვა და მხარეთა კომუნიკაცია

1. მხარეთა შორის ურთიერთობა ხორციელდება წერილობითი ფორმით,  იურიდიულ მისამართზე ან/და ელექტრონული დოკუმენტბრუნვის სისტემის საშუალებით გაგზავნის გზით.
2. ოპერატიულობის მიზნით, დასაშვებია მხარისათვის შეტყობინების მიწოდება ელექტრონული ფოსტის საშუალებით.
3. მხარეები ურთიერთობას განახორციელებენ შემდეგი ელექტრონული ფოსტის მისამართების საშუალებით: სააგენტოს მხრიდან (ელექტრონული ფოსტა:____________________,  ტელეფონის ნომერი: ________________).  მართვის სისტემის  მხრიდან  პროგრამული უზრუნველყოფის სამსახურის უფროსი გოჩა გრიგალაშვილი (ელექტრონული ფოსტა: ggrigalashvili@emis.ge ტელეფონის ნომერი:___________.
4. სააგენტო და მართვის სისტემა ვალდებულნი არიან აწარმოონ ამ მემორანდუმის მე-2 მუხლით გათვალისწინებული ინფორმაციის გამოთხოვისა და მიწოდების ელექტრონული აღრიცხვა (ლოგირება), კერძოდ: 
4.1. სააგენტო:
4.1.1. აღრიცხავს მისგან გაგზავნილი ინფორმაციის გაგზავნის დროს და შინაარს;
4.1.2. უზრუნველყოფს სააგენტოს მიერ გაგზავნილი თითოეული მოთხოვნის  აღრიცხვას;
4.2. მართვის სისტემა:
4.2.1. აღრიცხავს მიღებული ინფორმაციის შინაარსს და შემოსვლის დროს;

მუხლი 6. მემორანდუმში ცვლილებების და დამატებების შეტანა
წინამდებარე მემორანდუმში ნებისმიერი ცვლილება, შესწორება და დამატება იურიდიულ ძალას იძენს მხოლოდ მხარეთა მიერ მისი წერილობითი ფორმით შეთანხმებისა და ხელმოწერის მომენტიდან.

მუხლი 7. მემორანდუმის მოქმედების ვადა და მისი შეწყვეტის საფუძვლები
1. მემორანდუმი ძალაში შედის მხარეთა მიერ ხელმოწერის მომენტიდან და მოქმედებს განუსაზღვრელი ვადით.
2. მემორანდუმის შეწყვეტის საფუძვლებია:
ა) მხარეთა წერილობითი შეთანხმება;
ბ) ერთ-ერთი მხარის მიერ მემორანდუმის ცალმხრივად შეწყვეტა, მეორე მხარისათვის 1 (ერთი) თვით ადრე წერილობითი შეტყობინების გაგზავნის გზით;
გ) საქართველოს კანონმდებლობით გათვალისწინებული სხვა შემთხვევები.

მუხლი 8. სხვა დებულებები
1. საკითხებს, რომელიც არ არის განსაზღვრული წინამდებარე მემორანდუმით, მხარეები წყვეტენ ურთიერთშეთანხმებით, საქართველოს კანონმდებლობით დადგენილი წესით.
2. მემორანდუმი შედგენილია ქართულ ენაზე, 2 (ორი) თანაბარი იურიდიული ძალის მქონე ეგზემპლარად, რომელთაგან თითოეული ეგზემპლარი ბარდება თითოეულ მხარეს.

